
Bo ̱ a rewu̱te ̱ ho ̱-u̱t yoor à, ho ̱-u̱r atette ̱-de, a gak 
u̱r-ge o-Kana u̱n dak-o ̱ o-Gariri. Reksu̱te ̱ inu-o Ye ̱so ro 
káne ̱. A bandte ̱ Ye ̱so u̱n yan-neke ̱-mo ̱ u̱n wu̱ ne ̱ u̱n ká 
ge-de.



Bo ̱ ye ̱ wo ̱o ̱bu̱te ̱ à, mo ̱di-mo ̱, ye ̱ ro m-swo ̱ à, ye ̱ swo ̱o ̱ru̱ 
mo ̱, mo ̱ kendu̱ru̱. Bo ̱ mo ̱ kendu̱te ̱ à, inu-o Ye ̱so haaru̱ 
be-de u̱n wu̱, wu̱ ze ̱e ̱ru̱, “Ka mo ̱di-mo ̱ o-biki mo ̱ teeste ̱. 
Ye ̱tt m-mo ̱di komo ne ̱ á.” Inu Ye ̱so haaru̱ be-de u̱n 
ya-m-se ̱nge ̱-mo ̱ u̱r-ge, wu̱ ru̱ru̱ ye ̱, “Ko ̱ yo ke rii-yo 
Ye ̱so ze ̱e ̱ no ̱, no ̱ nom, no ̱m no ̱ yo.” 



Ye ̱so ze ̱e ̱ru̱ ya-m-se ̱nge ̱, “Dooru̱nde ̱ no ̱ 
m-ho ̱, no ̱ shoos ka tur-to ̱.” Ye ̱ dooru̱ndu̱ru̱ 
m-ho ̱. Ye ̱ shoosu̱ru̱ to ̱ u̱n ish u̱n ish. Ká 
da-de ne ̱ Ye ̱so ze ̱e ̱ru̱ ye ̱, “Iib no ̱ ka ho ̱-mo ̱, 
no ̱ heete ̱ go ̱s-wu̱, wu̱ u̱r-ge.” Ye ̱ ibu̱ru̱ 
                m-ho ̱, ye ̱ heetu̱ru̱ go ̱s-wu̱ wu̱  
                                         u̱r-ge.



Ká go ̱s-wu̱, wu̱ u̱r-ge wu̱ swo ̱o ̱ru̱ ka ho ̱-mo ̱, mo ̱ warge ̱ 
m-mo ̱di à. Wu̱ hyanu̱ru̱ ka mo ̱di-mo ̱ jiishte ̱ mo ̱ 
u̱r-takan m-rwu̱u̱n. Wu̱ 
napu̱ ne ̱ be-de ka ho ̱-mo ̱ 
rwu̱u̱ne ̱ á. Amba ka 
ya-m-gu̱w-ye ̱, 
ye ̱ ibne ̱ ka ho ̱-mo ̱ à ye ̱ 
nepse ̱. Wu̱ agnu̱ru̱ wu̱ a 
gege ̱ u̱r-ge à.



Wu̱ ze ̱e ̱ru̱ wu̱, “Ko ̱ wu̱ ke ne ̱t-wu̱ de ̱ wu̱ ro ̱ u̱n rwu̱nte ̱ 
u̱n mo ̱di-mo ̱ m-re ̱re ̱m u̱r-takan. Da-o ̱ hamat-ne ̱ su̱u̱se ̱ 
ye ̱ ciks, wu̱ bu̱stu̱ru̱ u̱n mo ̱ 
ba m-rwu̱u̱n kyak, amba 
wo ̱ ne ̱, o e ̱ssu̱ndu̱ru̱ ká mo ̱ 
jiishe ̱ à se ̱ m-mo ̱ka o 
hante ̱ mo ̱.” 



To ̱ kà to ̱ ro hyat-to ̱ u̱r-takan, to ̱ Ye ̱so 
no ̱me ̱ o-Kana o ̱ u̱n dak-o ̱ o-Gariri à. 
O̱ wu̱ rwu̱ntu̱te ̱ se ̱ps-mo ̱ u̱n 
wu̱, yan-neke ̱-mo ̱ u̱n wu̱ 
sheret u̱n wu̱.



Bo ̱ Ye ̱so cu̱wte ̱ u̱n hur-o Bitrus à, wu̱ 
'wo ̱su̱ru̱ ko-mo ̱o ̱n Bitrus ne'a wu̱ ro ̱ 
do ̱mb, wu̱r-o ̱ dengu̱te ̱ wu̱ o-ra.



Ye ̱so ci'u̱ru̱ kom-o ̱ u̱n wu̱, ká go ̱m-o ̱ dossu̱ru̱. Wu̱ inu̱ru̱ 
wu̱ nomoru̱ ye ̱ rii-yo m-re ̱. 



Bo ̱ ho ̱-u̱r he ̱bu̱te ̱ à, hun-ne ̱ ma'asu̱ru̱ Ye ̱so u̱n dekne ̱ 
u̱n ya-u̱s-go ̱m, kap u̱n ye ̱ ya-u̱t-ko ̱t 
da'e ̱ u̱r-hi ne ̱ à. 
Ya-o-bo ̱ mo ̱rgu̱ru̱ u̱n 
ish ye ̱ hyenet.



Wu̱ taasu̱ru̱ ya-u̱s-go ̱m de ̱e ̱n ko ̱ wu̱ ke u̱n go ̱n go ̱m-o ̱ 
u̱n wu̱ ne ̱. Wu̱ ruutu̱ru̱ ya-u̱t-ko ̱t de ̱e ̱n. Wu̱ yage ̱ 
ya-u̱t-ko ̱t ye ̱ te ̱pe ̱rte ̱ á, remen ye ̱ nepste ̱ wu̱ ro ̱ 
Wà-wu̱ Shir. 



Hun-ne ̱ kap se ̱ngu̱ru̱ ye ̱ ci'it wu̱, remen 
'wo ̱ns-mo ̱ u̱n taas u̱n go ̱m ro ̱ be-de 
u̱n wu̱. Komo go ̱m-se u̱n 
ye ̱ taag kap. 



Ye ̱ ken ye ̱ dooru̱ m-nekne ̱ u̱n ko-ryam ne ̱. Ne ̱n nass-ye ̱ 
de ̱kne ̱ wu̱ n-te ̱ o-ke ̱re ̱m.



Amba remen mo ̱o ̱r-to ̱ u̱n hun-ne ̱, 
ye ̱ kum be-de m-co ̱w ye ̱ woot be-u̱r 
Ye ̱so á. Bo ̱ ye ̱ hyente ̱ kaane ̱ à, 
ye ̱ daaru̱ n-to ̱n u̱r-do ̱o ̱b, 
ye ̱ pyaaru̱ u̱r-hek n-to ̱n 
be-de Ye ̱so 
ro ̱ à. 



Bo ̱ ye ̱ pyeete ̱ u̱r-hek à, ye ̱ 
tu̱wtu̱ru̱ ko-ryam n-me ̱ o-ke ̱re ̱m 
ne ̱ o ̱ wu̱ ro ̱tte ̱ do ̱mb à.



Bo ̱ Ye ̱so hyente ̱ rii-yo ye ̱ no ̱me ̱ à, 
wu̱ napu̱ru̱ u̱nze ye ̱ she ̱re ̱g u̱n 
wu̱. Wu̱ ze ̱e ̱ru̱ ko-ryam, 
“Nay re, u̱m sokste ̱ 
ba'as-u̱t ru.” Bo ̱ wu̱ 
zette ̱ kaane ̱ à, wu̱ 
ze ̱e ̱ru̱ ko-ryam, 
“Ine ̱ ge ̱, o mos 
ke ̱re ̱m-o ru, o 
arag jo.”



Ka da-de Ye ̱so co ̱wu̱ru̱ hat-o ̱ m-ho ̱, 
yan-neke ̱-mo ̱ u̱n wu̱ do ̱ru̱ru̱ wu̱.
Ka da-de yo-mo ̱ m-'wo ̱ns 
indu̱ndu̱ru̱ o-mar har ho ̱-m 
ro m-daan mo ̱ ro ̱ m-co ̱w 
n-me ̱ o-hat, amba Ye ̱so 
ro káne ̱, wu̱ ro m-rew.



Ye ̱so ze ̱e ̱ru̱ ye ̱, “¿Remen yan no ̱ ho ̱gu̱te ̱ o-gye ̱r kaane ̱? 
No ̱tt m-she ̱r be u̱n de de ̱e ̱n á.” Ka da-de wu̱ inu̱ru̱, wu̱ 
te ̱pru̱ru̱ ká yo-mo ̱ u̱n ká sa-mo ̱ ne ̱, kap o ̱ u̱n ká be-de 
re ̱su̱ru̱ ceen. Ká hun-ne ̱ bo ̱pu̱ru̱ o-nu, 
ye ̱ ze ̱e ̱ru̱ hi u̱n de u̱n ye ̱, “¿Yan 
go ̱n ne ̱t-wu̱ ne ̱ wu̱ ka, wu̱ ro ̱ 
har m-sa m-yo ne ̱ mo ̱ 
ro ̱ wu̱ m-nome ̱ 
o-do ̱ro ̱tte ̱?” 



Remen was-mo ̱ 
Shir wasse ̱ u̱n ho ̱no 
     o-dak ne ̱ à, o ̱ hante ̱ wu̱ to ̱mo ̱nte ̱ 
   mat-de u̱n Wà u̱n wu̱ wan-gaan cot. 
Wu̱ u̱n no ̱m kaane ̱, remen bo ̱ u̱n 
   ne ̱t-wu̱ she ̱re ̱ hur-de u̱n wu̱ be-de 
    u̱n wu̱ à, taase wu̱ sabre ̱, amba 
       wu̱ kumut ho ̱o ̱g-mo ̱ ba m-ta.



Roma-ne ̱ 3:23 Hun-ne ̱ myet ba'asu̱te ̱, ye ̱ no̱mo̱g m-pu̱pa 
u̱n se ̱ps-mo̱ Shir ne ̱.

Roma-ne ̱ 6:23 'Yons-de u̱r-ba'as mar-mo̱, amba yar-mo̱ 
Shir ho̱o̱g-mo̱ ba m-ta mo̱ ro̱ be-u̱r Kiristi Ye ̱so 

Wan-Ko̱yan na.

Yahuda-ne ̱ 9:27 A hwo̱o̱nte ̱ mar-mo̱ u̱n ne ̱t o-gaan cot. 
Komo u̱n ra-o̱ m-mar se piish u̱t-ma.

Apisu-ne ̱ 2:8,9 Wu̱ u̱n gu no̱ ba remen rii-yo u̱r-bon yo no̱ 
no̱me ̱ á, amba remen yar-mo̱ Shir. Komo wu̱ u̱n no̱m kááne ̱ 
remen no̱ she ̱re ̱g u̱n yo Ye ̱so no̱me ̱ à, ba remen hi u̱n no̱ á, 
yar-mo̱ Shir mo̱. Shir u̱n gu no̱ ba remen se ̱nge ̱-m no̱ mo̱ 
u̱r-bon mo̱ no̱ no̱me ̱ á, remen kaane ̱, yatt-wu̱ he uk o-cin 

wu̱ bu̱mu̱t hi u̱n de u̱n wu̱ á.



Roma-ne ̱ 10:9,10 U̱rege ̱ o rwo̱ro̱g u̱n nu-o ru u̱nze Ye ̱so 
wu̱ ro̱ Wan-Ko̱yan, o she ̱re ̱g komo u̱n hur u̱n du u̱nze Shir 

'yonste ̱ wu̱ u̱t-marimar, wo̱a kum gwu̱. Nip-o̱ ka ma-to̱ 
remen n-te ̱ u̱r-hur ne ̱t ro̱ m-she ̱r wu̱ waragté ̱ ba u̱r-ba'as 

be-de Shir, komo o-nu ne ̱t ro̱ m-ce ̱p u̱nze Ye ̱so wu̱ ro̱ 
Wan-Ko̱yan wu̱ kumut gwu̱.

Yohana 3:16,17 “Remen was-mo̱ Shir wasse ̱ u̱n ho̱no o-dak 
ne ̱ à, o̱ hante ̱ wu̱ to̱mo̱nte ̱ mat-de u̱n Wà u̱n wu̱ wan-gaan 
cot. Wu̱ u̱n no̱m kaane ̱, remen bo̱ u̱n ne ̱t-wu̱ she ̱re ̱ hur-de 

u̱n wu̱ be-de u̱n wu̱ à, taase wu̱ sabre ̱, amba wu̱ kumut 
ho̱o̱g-mo̱ ba m-ta. Shir u̱n to̱mo̱n Wà u̱n wu̱ ho̱no o-dak, 
remen wu̱ piishité ̱ hun-ne ̱ u̱t-ma á, amba remen hun-ne ̱ 

possu̱té ̱ ho̱-de u̱n piish u̱t-ma u̱n bu̱-yo u̱n wu̱.”



1 Yohana 5:11-13 Rii-yo Shir kutu̱ na be-to̱ u̱n rwo̱r-mo̱ u̱n 
wu̱ à, yo ka, wu̱ ya'ag na ho̱o̱g-o̱ ba m-ta, o̱ a kume ̱ be-u̱r 
Wà u̱n wu̱ à. Kap wu̱ go̱kse ̱ Wà u̱n wu̱ à, wu̱ ro̱ u̱n ho̱o̱g ne ̱ 
o̱ ba m-ta. Wu̱ go̱kse ̱ ne ̱ Wà u̱n Shir á, wu̱ ro̱tt ho̱o̱g-o̱ ba 
m-ta á. Me ̱ u̱n gende ̱ no̱, no̱ ye ̱ she ̱re ̱ u̱n jin-de u̱n Wà-wu̱ 
Shir à, remen no̱ nept u̱nze no̱ ro̱ u̱n ho̱o̱g ne ̱ o̱ ba m-ta.

